
boshqalar foydalanish imkoniyatlariga ega. Mavzular turli xil mavzularga moslab chiqilgan. 
O‘qish, yozish, tinglab tushunish, so‘zlashish va shukabilarni barchasi uchun mashqlar 
mavjud. Kuningizning istalgan vaqtida va istalgan muddatda foydalana olasiz. Har bir 
bajarilgan mashqdan so‘ng harakatlanuvchi odamcha shaklidagianimatsiyalar 
foydalanuvchiga o‘ziga xos animatsiya beradi. Misol tariqasida, agarda siz mashqlarni yaxshi, 
a’lo darajada bajarsangiz animatsion odamchalar harakatlanib sizga tabassum qiladi va zo‘r 
deb ishora ko‘rsatadi. O‘rganish mumkin bo‘lgan tillar bular: ispan, fransuz, ingliz, nemis, 
xitoy, yapon, koreys, italyan, portugal, golland, irland, shved, turk, norveg, ukrain, rus, 
polyak, hind, vetnam, venger, grek, indonez, chex. Duolingo onlayn yoki Android, iOS va 
Windows uchun ilovalar orqali foydalanish mumkin. 

FluentU- ushbu ilova orqali dunyo bo‘yicha eng ko‘p tarqalgan tillardagi video 
suhbatlarni subtitr bilan ko‘rish imkoniyatlarga ega. Bu ilova ko‘rib o‘rganish qobiliyati 
“Audio-visual learners” kuchli o‘rganuvchilar uchun o‘z qulayliklariga ega. Buni afzalliklari: 
mavzular doirasi juda keng. Turli reklamalar ulardagi musiqalar va videolarni, suhbatlarni 
tinglash mumkin. Video ko‘rish davomida so‘zlarning subtitr chiqib turadi va tushunishda 
qandaydir muammoga duch kelsangiz, ana shu so‘zni ustiga bosilsa, so‘z ma’nosini osongina 
topib olish imkoniyatlari mavjud. 

Ibrat academy- bu ham bepul ilovalardan biri sanaladi. Roʻyxatdan oʻtish orqali turli 
xil tillarni bepul va samarali usulda, tajribali ustozlardan oʻrganish mumkin.Dastur Android 
va iOS qurilmalarda mavjud. Loyiha orqali 30 dan ortiq kurslar taklif etilgan. Platformada 
ko‘plab foydalanuvchilar bo‘lib, sertifikat olganlar ham bor. Afzalliklari :Bepul — 
foydalanuvchilar uchun kurslar va darslar odatda bepul taklif qilinadi. Interaktiv o‘qish — 
viktorinalar, testlar, interaktiv mashqlar bilan ta’lim jarayoni jonli bo‘lishi kutiladi.  

Xulosa qilib shuni aytish mumkinki, bugungi kunda texnikasiz hech bir ishni udallay 
olish qiyin hatto, ta’lim sohalarida ham. Informatika, raqamli texnologiyalar fanlari ham chet 
tillarni va fanlarni o‘qitish metodikasi bilan bog‘landi. O‘ylaymanki, endilikda axborot 
texnologiyalari orqali masofaviy hujjatlarni, turli kitob, jurnallarni, ta’lim doirasida ham 
qiyinchiliklar yuz bermaydi. Zero, ijtimoiy tarmoqlar, axborot texnologiyalari chet tillarni 
mukammal egallash ilm cho‘qqisiga chiqish uchun manfaatli yo‘llardan biri bo‘lib 
hisoblanadi.  

Annotatsiya: Ushbu maqolada o‘zbek tili, ya’ni ona tilining jamiyatdagi o‘rni va 

ahamiyati, shuningdek, yoshlar orasida tilga bo‘lgan hurmatning pasayishiga sabab 

bo‘layotgan omillar tahlil qilingan. Tilni asrash, uning nufuzini oshirish hamda yosh avlod 

ongida ona tiliga muhabbat uyg‘otish yo‘llari haqida ilmiy mulohazalar keltirilgan. 

Kalit so’zlar: o‘zbek, til, jamiyat, qadriyat, millat, jahon, davlat, ahamiyat, qisqartma. 

Til – bu millatning ma’naviy asosini tashkil etuvchi eng muhim qadriyatlardan biridir. 

Ona tili har bir xalqning o‘zligini belgilovchi, uning madaniy, ijtimoiy va siyosiy hayotining 

ajralmas qismi hisoblanadi. O‘zbekiston Respublikasida o‘zbek tili davlat tili sifatida e’tirof 

etilib, jamiyat hayotining barcha jabhalarida faol qo‘llanilmoqda. Shunga qaramay, 

globalizatsiya, axborot texnologiyalari va xorijiy tillarning keng tarqalishi fonida ona tiliga 

bo‘lgan munosabatda muayyan o‘zgarishlar yuz bermoqda. Ushbu maqolada o‘zbek tilining 

jamiyatdagi o‘rni, uning milliy o‘zlikni shakllantirishdagi ahamiyati hamda tilni asrash va 

rivojlantirish zarurati tahlil qilinadi. 

O‘zbek tili tarixan boy, qadimiy va jahon tillari orasida o‘z o‘rniga ega til sifatida 

shakllangan. Mustaqillik yillarida tilimizning mavqei mustahkamlanib, uni rivojlantirish 

bo‘yicha qator davlat dasturlari amalga oshirildi. 1989-yil 21-oktabrda qabul qilingan “Davlat 

tili haqida”gi qonun esa o‘zbek tilining rasmiy maqomini huquqiy jihatdan mustahkamlab 

berdi. Shu sanadan boshlab har yili 21-oktabr kuni O‘zbek tili bayrami sifatida keng 

nishonlanadi. 

Biroq, bugungi kunda axborot texnologiyalarining jadal rivojlanishi, ijtimoiy 

tarmoqlarning keng tarqalishi natijasida yoshlar orasida so‘zlashuv tili o‘zgarib bormoqda. 

Ko‘plab yoshlar o‘zbek tilida gaplashganda inglizcha yoki ruscha so‘zlarni aralashtirib 

ishlatishadi. Masalan, “meeting”, “deadline”, “presentation” kabi so‘zlarning o‘rniga 

o‘zbekcha muqobillarini ishlatish unutilmoqda. Bu holat tilning sof shaklida qo‘llanilishiga 

putur yetkazadi va asta-sekin adabiy til me’yorlarining buzilishiga olib keladi. Til 

madaniyatini pasaytirayotgan yana bir muhim omil – ijtimoiy tarmoqlarda qisqartma so‘zlar 

va noto‘g‘ri imlo bilan yozish odatidir. “Salom” o‘rniga “slm”, “boraman” o‘rniga “brm” kabi 

yozish holatlari tilning qadriyat sifatidagi mavqeini pasaytiradi. Bunday yozishmalar, 

ayniqsa, yoshlar orasida norma sifatida qabul qilinmoqda, bu esa yozma madaniyatning 

yemirilishiga sabab bo‘lmoqda. 

Tilni asrash uchun zamonaviy, samarali va yoshlar uchun jozibali usullarni qo‘llash 

muhim. Masalan, ona tili bo‘yicha mobil ilovalar ishlab chiqish, unda noto‘g‘ri so‘zlarni 

avtomatik tuzatish, adabiy til me’yorlarini o‘rgatish tizimlarini yaratish mumkin. Bundan 

tashqari, “Ona tili challenge” kabi ijtimoiy tarmoq aksiyalari orqali yoshlarni ona tilida 

maqol, matal, she’r o‘qishga, so‘z boyligini namoyish etishga undash maqsadga muvofiqdir. 

Bu nafaqat tilga hurmatni oshiradi, balki milliy g‘ururni rivojlantirishga ham xizmat qiladi. 

Til – millatning g‘ururi, milliy o‘zlikning ifodasidir. Har bir inson o‘z tilini qadrlab, 

unga hurmat bilan munosabatda bo‘lsa, jamiyatda milliy birlik va ma’naviyat 

mustahkamlanadi. Taniqli adiblar ta’kidlaganidek, 'til yo‘qolgan millat – yo‘qolgan xalqdir'. 

Shu bois, ona tiliga e’tibor berish, uni to‘g‘ri, ravon va adabiy me’yorda ishlatish har bir 

fuqaroning burchidir. 

Xulosa qilib aytganda, o‘zbek tili – bu xalqning ko‘zgusi, millatning g‘ururi va 

ajralmas boyligidir. Ona tilini rivojlantirish, uni yoshlar orasida ommalashtirish, sofligini 

saqlash va xalqaro miqyosda tanitish bugungi kunning muhim vazifalaridan biridir. Har bir 

fuqaro o‘z ona tiliga sadoqat bilan qarasa, uning nufuzi, jozibasi va kuchi yanada ortadi. 

O‘zbek tili dunyo tillari orasida munosib o‘ringa ega bo‘lishi uchun uni amaliyotda faol 

ishlatish va ilmiy-texnik sohalarda ham rivojlantirish zarur. 

Annotatsiya: Mazkur maqola orqali sunʼiy intelekt (SI) texnologiyalarining ingliz 
tilini oʻrganishdagi roli tahlil qilinadi.Maqolada zamonaviy ta’limda SI vositalaridan 
foydalanishning afzalliklari, ularning o‘quvchilarga ko‘rsatgan ijobiy ta’siri hamda ayrim 
salbiy jihatlari yoritib beriladi, shuningdek, sun’iy intellekt asosida ishlab chiqilgan ilovalar 
misolida ingliz tili o‘qitishning yangi metodlari ham tahlil qilinadi. 

Kalit so‘zlar: Sun’iy intellekt, ingliz tili, ta’lim, texnologiya, interaktiv o‘rganish, 
raqamli ta’lim. 

Hozirgi globallashuv jarayonida ta’lim tizimi boshqa sohalarga nisbatan jadallik bilan 
rivojlanmoqda. Ayniqsa, sun’iy intellekt texnologiyalarining paydo bo‘lishi o‘quv jarayonini 
tubdan o‘zgartirmoqda. Ingliz tili bugungi kunda xalqaro aloqa, biznes, fan va madaniyat tili 
sifatida e’tirof etilgan bo‘lib, uni o‘rganish barcha yoshlar va kattalar uchun ham anchagina 
samarali bo’lib bormoqda. Buning natijasida bu tilni oʻrganishda yangi metodlar zarurati 
paydo bo‘lmoqda. 

Shu nuqtai nazardan, sun’iy intellekt asosidagi dasturlar ingliz tili o‘qitishning eng 
samarali vositalaridan biriga aylanib bormoqda. Maqolaning maqsadi - sun’iy intellekt 
texnologiyalarining ingliz tilini o‘rganishdagi o‘rni, afzalliklari va kamchiliklarini tahlil qilish 
hamda bu vositalarning ta’lim tizimidagi yutuqlarini yoritishdir. 

Sun’iy intellekt - bu inson aql-idroki faoliyatini taqlid qiluvchi dasturiy tizimdir. U 
o‘rganish, tahlil qilish va qaror qabul qilish imkoniyatiga ega. Ta’lim sohasida AI 
texnologiyalari o‘quvchilarning bilim darajasini aniqlash, individual dars rejalarini tuzish, 
grammatik xatolarni avtomatik tuzatish va talaffuzni yaxshilashda keng qo‘llanmoqda. 
Bunday turdagi zamonaviy texnologiyalar asosida hattoki yoshlar ham mustaqil 
muvaffaqiyatlarga erishmoqda. Masalan, Duolingo, Grammarly, ChatGPT, Elsa Speak kabi 
platformalar o‘quvchilarga ingliz tilini mustaqil o‘rganishda katta yordam bermoqda. Bu 
dasturlar o‘quvchining bilim darajasiga mos mashqlarni taklif qiladi va natijalarni avtomatik 
tahlil qiladi. Hozirda bunday ilovalarga talab oshib bormoqda, negaki hamma uyda oʻtirgan 
holatda internet platformalaridan oʻzlariga tegishli maʼlumotlar va bilimlarni olishyapti. 
Hozirgi zamon talabidan kelib chiqib yondashadigan boʻlsak, sunʼiy intelektning hayotimiz 
davomida bir qancha afzallik tomonlari bor. Ularni bir nechtasi taqdim etishim mumkin.  


